
MЕHNAT RЕSURSLARINING 
O‘ZGARISHI BO‘YICHA 

O‘ZBЕKISTON 
RЕSPUBLIKASINING YASHIRIN 

IQTISODIYOTINI BAHOLASH
Bayxonov Baxodirjon Tursunbayevich

TIFT	i.f.d.,	professor

Annotatsiya:	Ushbu	maqolada	O‘zbekiston	Respublikasining	yashirin	iqtisodiyoti	va	uning	mehnat	resurslarini	o‘zgartir-
ishga	ta’siri	o‘rganiladi.	Tadqiqot	keng	qamrovli	tahliliy	asoslardan	foydalangan	holda	O‘zbekistonning	yashirin	iqtisodiyoti	
hajmi, tuzilishi va dinamikasi hamda uning mehnat resurslarini taqsimlash, mahsuldorlik va daromad taqsimotiga ta’sirini 
baholaydi. Ma’lumotlarni sifatli va miqdoriy tahlil qilish orqali tadqiqot yashirin iqtisodiyotni boshqaradigan asosiy omillarni, 
masalan,	tartibga	soluvchi	yuklar,	soliq	siyosati	va	ijtimoiy-iqtisodiy	sharoitlarni	aniqlaydi.	Tadqiqot	natijalari	shuni	ko‘rsa-
tadiki,	yashirin	iqtisodiyot	mehnat	bozori	o‘zgarishiga	sezilarli	ta’sir	ko‘rsatadi,	bu	esa	bandlik,	malakadan	foydalanish	va	
ishchi	kuchining	ishtirok	etishidagi	o‘zgarishlarga	olib	keladi.	Ushbu	tadqiqot	O‘zbekiston	kabi	o‘tish	davri	iqtisodiyotlarida	
mehnat dinamikasini shakllantirishda yashirin iqtisodiyotning rolini chuqurroq tushunishga yordam beradi.

Kalit	 so‘zlar: yashirin iqtisodiyot, norasmiy sektor, mehnat resurslari, mehnat bozorini transformatsiyalash, yalpi ichki 
mahsulot,	iqtisodiy	rivojlanish,	bandlik	ko‘rsatkichlari,	soliq	siyosati,	ijtimoiy-iqtisodiy	sharoitlar.
Abstract:	This	article	explores	the	hidden	economy	of	the	Republic	of	Uzbekistan	and	its	impact	on	the	transformation	of	
labor	resources.	Using	a	comprehensive	analytical	framework,	the	study	assesses	the	size,	structure	and	dynamics	of	the	
hidden	economy	of	Uzbekistan	and	its	impact	on	the	distribution	of	labor	resources,	productivity	and	income	distribution.	
Through	qualitative	and	quantitative	data	analysis,	the	study	identifies	key	factors	that	drive	the	hidden	economy,	such	as	
regulatory	burdens,	tax	policies,	and	socioeconomic	conditions.	The	results	of	the	study	show	that	the	hidden	economy	
has	a	significant	impact	on	the	change	in	the	labor	market,	which	leads	to	changes	in	employment,	skill	use	and	labor	
force	participation.	This	study	will	help	to	deeper	understand	the	role	of	the	hidden	economy	in	the	formation	of	labor	
dynamics	in	transitional	economies	such	as	Uzbekistan.

Key words: hidden economy, informal sector, labor resources, labor market transformation, gross domestic product, eco-
nomic	development,	employment	indicators,	tax	policy,	socio-economic	conditions.
Аннотация:	В	данной	статье	исследуется	скрытая	экономика	Республики	Узбекистан	и	ее	влияние	на	преобразо-
вание	трудовых	ресурсов.	В	исследовании	оценивается	объем,	структура	и	динамика	скрытой	экономики	Узбеки-
стана,	а	также	ее	влияние	на	распределение	трудовых	ресурсов,	производительность	и	распределение	доходов	
с	 использованием	 комплексных	 аналитических	 основ.	Посредством	 качественного	 и	 количественного	 анализа	
данных	исследование	выявляет	ключевые	факторы,	определяющие	скрытую	экономику,	такие	как	нормативное	
бремя,	 налоговая	 политика	 и	 социально-экономические	 условия.	 Результаты	 исследования	 показывают,	 что	
скрытая	экономика	оказывает	значительное	влияние	на	изменения	на	рынке	труда,	что	приводит	к	изменениям	
в	занятости,	использовании	навыков	и	участии	в	рабочей	силе.	Это	исследование	поможет	глубже	понять	роль	
скрытой	экономики	в	формировании	динамики	труда	в	переходных	экономиках,	таких	как	Узбекистан.

Ключевые	слова:	скрытая	экономика,	неформальный	сектор,	трудовые	ресурсы,	трансформация	рынка	труда,	
валовой	внутренний	продукт,	экономическое	развитие,	показатели	занятости,	налоговая	политика,	социально-э-
кономические	условия.

K I R I S H
Jahonda	global	bozorlarda	o‘z	 iqtisodiy	mavqeyiga	ega	bo‘lish	uchun	kurashning	kuchayib	borishi	sha-

roitida milliy iqtisodiyot raqobatbardoshligini ta’minlashning asosiy tayanchi sifatida kichik biznesning ahamiyati 
oshib bormoqda. Mamlakat ichki bozoridagi talabni qondirish, bandlikni ta’minlash va resurslardan oqilona foy-
dalanishda kichik biznes yetakchi soha hisoblanishiga qaramay, ayrim biznes subyektlarning soliq va boshqa 
majburiy	to‘lovlarni	o‘z	vaqtida	to‘lamaslik	hamda	korrupsiyaning	avj	olishi	natijasida	muayyan	darajada	yashirin	
iqtisodiyotni	keltirib	chiqaradi.	Yashirin	iqtisodiyot	ko‘lamining	kengayishi,	o‘z	navbatida,	mamlakat	yalpi	ichki	
mahsuloti	hajmining	qisqarishiga	ta’sir	ko‘rsatadi.	Shu	nuqtayi	nazardan	deyarli	barcha	mamlakatlarning	yalpi	

ichki	mahsulotni	hisoblash	jarayonida	yashirin	iqtisodiyot	ulushi	hisobga	olinadi.	“Yashirin	iqtisodiyotning	ulushi	
jahon	mamlakatlari,	jumladan,	Amerika	Qo‘shma	Shtatlarida	8,0%,	Braziliyada	36,5%,	Ispaniyada	21,7%,	Ital-
iyada	19,5%,	Portugaliyada	18,5%,	Koreyada	18,4%,	Xitoyda	14,5%,	Kanadada	11,0%,	Germaniyada	10,2%,	
Buyuk	Britaniyada	9,6%,	Avstraliyada	9,0%,	Singapurda	8,6%	va	Yaponiyada	8,1%ni	 tashkil	qildi”1. Mazkur 
holat	kichik	biznes	va	xususiy	tadbirkorlik	faoliyatida	yashirin	iqtisodiyotni	baholash	zaruratini	vujudga	keltiradi.

Mazkur	vazifalarni	amalga	oshirish	kichik	biznes	va	xususiy	 tadbirkorlik	 faoliyatini	qo‘llab-quvvatlash	va	
rag‘batlantirishda	xo‘jalik	yurituvchi	subyektlar	tomonidan	asosiy	faoliyat	ko‘rsatkichlari	va	natijalari	to‘g‘risida	
taqdim	etiluvchi	davriy	va	tanlanma	ma’lumotlar	asosida	faoliyat	shaffofligi	darajasini	hisobga	olish,	hududdagi	
kichik	biznes	va	xususiy	tadbirkorlik	faoliyatini	tartibga	soluvchi	idoralar	tomonidan	kichik	tadbirkorlik	subyekt-
lari	faoliyatida	yashirin	iqtisodiyotni	rag‘batlantiruvchi	omillarni	davriy	baholab	borish,	ularni	bartaraf	etishga	oid	
manzilli tavsiyalar va aniq chora-tadbirlar dasturini ishlab chiqish, yashirin iqtisodiyot shakllanishidagi asosiy 
omillar	bog‘liqligi	va	ular	ta’sirining	istiqboldagi	o‘zgarishlarini	baholashga	qaratilgan	ilmiy	izlanishlarni	taqozo	
etadi.

M A V Z U G A  O I D  A D A B I Y O T L A R N I N G  S H A R H I
Kichik	biznes	va	xususiy	tadbirkorlik	faoliyatidagi	tarkibiy	o‘zgarishlar	asosida	iqtisodiy	tarmoqlar	yo‘nal-

ishi	bo‘yicha	xorijiy	olimlardan	J.B.Sey	 [3], A.Smit [4], Y.A.Shumpeter [5],	E.Daxmen	[6],	R.F.Hébert,	A.N.Link	 [7], 
J.Atkinson, D.J.Storey [8], R.Swedberg [9],	R.M.Hodgetts,	D.F.Kuratko	 [10],	O.A.Anya	[11],	Grebel	 [12],	Z.A.Yusof,	
D.Bhattasali [13] va boshqalar ilmiy tadqiqotlar olib borganlar.

MDH	mamlakatlari	iqtisodchi-olimlari	tomonidan	ham	tadqiqot	mavzusi	doirasidagi	masalalar	V.A.Rube	[14], 
A.Yu.Chepurenko	 [15],	 I.Ansoff	 [16],	O.V.Komarova,	T.A.Salamatova,	D.Ye.Gavrilov	 [17],	V.G.Basareva	 [18], Milo-
slavskaya [19],	M.M.Barmuta,	N.V.Volkova,	S.A.Gavrilenko	[20]	va	boshqalarning	tadqiqot	ishlarida	ko‘rilgan.

O‘zbekistonda	kichik	biznes	va	xususiy	tadbirkorlik	faoliyatini	o‘rganishda	qator	olimlar	ilmiy	izlanishlar	olib	
borishgan.	Ular	o‘z	asarlarida	kichik	biznesga	ta’sir	etayotgan	omillarni	chet	el	tajribasidan	kelib	chiqqan	holda,	
kichik	biznes	va	xususiy	tadbirkorlik	faoliyatining	rivojini	asoslab	berishgan.	Bu	yo‘nalish	bo‘yicha	A.V.Vaxabov,	
Sh.G‘.Yuldashev,	O.Abdullayev,	N.N.Sodiqov,	B.T.Bayxonov,	S.Nasretdinov,	R.Z.Yuldashev,	D.D.Rustamova,	
N.G.Karimov,	E.A.Maxmudov,	U.U.Inoyatov	va	boshqalar	ilmiy	tadqiqot	ishlarini	olib	borishgan.

O‘rganilgan	ko‘plab	tadqiqot	ishlari	tadbirkorlik	va	kichik	biznes	subyektlarida	xorijiy	investitsiyalarni	maz-
muni, mohiyati va uni milliy iqtisodiyotning kichik biznes sohasiga jalb etish masalalariga qaratilgan. Biroq 
“yashirin	 iqtisodiyot”	 subyektlarini	 aniqlash	mexanizmlari	 hamda	 uning	 yalpi	 ichki	mahsulotda	 aks	 ettirishni	
takomillashtirish	jarayonlarida	vujudga	keladigan	iqtisodiy	munosabatlarni	o‘rganilmaganligi	bu	borada	tadqiqot	
ishlarini olib borishni taqazo etadi.

T A D Q I Q O T  M E T O D O L O G I YA S I
Hozirgi	 vaqtda	 yashirin	 iqtisodiy	 faoliyat	 ko‘lamini	 baholashning	 ko‘plab	 usullari	 mavjud	 bo‘lsada,	 uni	

to‘g‘ridan	to‘g‘ri	baholash	mumkin	emasligi	sababli,	yashirin	iqtisodiyot	faoliyatining	xususiyatlarini	eng	yaxshi	
qamrab	oladigan	va	aks	ettiradigan	ko‘rsatkichlardan	 foydalanish	kerak.	Tadqiqotda	 ikkita	o‘zgaruvchi,	ya’ni	
kichik	 biznes	 va	 yashirin	 iqtisodiyot	 o‘rtasidagi	 bog‘liqlikni	 o‘rganish	 maqsad	 qilib	 olingan.	 Ular	 o‘rtasidagi	
sabablar	ikkala	yo‘nalishda	bir	vaqtning	o‘zida	bo‘lishi	mumkin	va	shuning	uchun	biz	bog‘liq	va	mustaqil	o‘zga-
ruvchiga,	shuningdek	assotsiatsiya	belgisiga	oid	identifikatsiya	muammosini	hal	qilishimiz	kerak.	Buning	uchun	
avvalambor,	mehnat	resurslarining	o‘zgarishi	bo‘yicha	O‘zbekiston	Respublikasining	yashirin	iqtisodiyotini	his-
oblash natijalaridan foydalanamiz. 

Ta’kidlash	joizki,	ushbu	usul	ro‘yxatga	olinmagan	ishsizlarni	yashirin	iqtisodiyotga	xizmat	qiluvchi	asosiy	
ishchi kuchi ekanligiga asoslanadi. Bu holatda, u jinoiy iqtisodiyot bilan birgalikda butun yashirin iqtisodiyot 
hajmini	baholashga	sabab	bo‘ladi.	Yashirin	iqtisodiyotdagi	mehnat	unumdorligi	rasmiy	iqtisodiyotdagi	mehnat	
unumdorligi	bilan	bir	xil	bo‘lganligi	taxmin	qilinib,	yalpi	ichki	mahsulotdagi	yashirin	iqtisodiyotning	ulushi	ishchi	
kuchida	ro‘yxatdan	o‘tmagan	ishsizlar	ulushiga	mutanosib	deb	olinadi.	

Bunday holatda yashirin iqtisodiyotni jami mehnatga layoqatli ishchi kuchi resurslarini mamlakat yalpi ichki 
mahsulot	hajmiga	to‘g‘ri	proporsional	va	haqiqatda	iqtisodiyotda	band	bo‘lganlar	soniga	teskari	bo‘lgan	qiymat-
ning yalpi ichki mahsulot hajmiga nisbatan farqi orqali aniqlash mumkin:

Te = (Tr × VVP/Z) – VVP (1)

bu yerda:
Te	–	yashirin	iqtisodiyot	hajmi,	mlrd.;

1	 https://www.gazeta.uz/uz/2021/06/30/economy/https://www.gazeta.uz/uz/2021/06/30/economy.

Tr	–	jami	ishchi	resuslar,	mln;
VVP	–	Yalpi	ichki	mahsulot,	mlrd;
Z	–	iqtisodiyotdagi	ishchi	resurslarining	bandlari	soni,	mln.
Albatta, aniqlangan qiymatni (yashirin iqtisodiyot hajmining) mamlakat yalpi ichki mahsulotga nisbatan 

o‘zgarishi	(TVVP)ni	aniqlash	ham	lozim	bo‘lib,	uni	quyidagi	formula	yordamida	aniqlanadi:

TVVP = (Tr/Z – 1) × 100 (2)

Rasmiy	iqtisodiyotda	ishchi	kuchining	ishtirok	etish	koeffitsiyentining	pasayishi	yashirin	iqtisodiyotda	ishchi	
kuchining	o‘sishining	belgisi	sifatida	qaralishi	mumkin.	Agar	ishchi	kuchining	umumiy	ishtiroki	doimiy	deb	his-
oblansa, mamlakat iqtisodiyotida ishtirok etishning rasmiy ulushining pasayishi yashirin iqtisodiy faollikning 
o‘sish	ko‘rsatkichi	sifatida	qarash	mumkin	bo‘ladi.

T A H L I L  V A  N A T I J A L A R 
Jahonda kichik biznesning ijtimoiy-iqtisodiy taraqqiyotni ta’minlashdagi rolining oshib borishi sharoitida 

kichik	biznes	va	xususiy	tadbirkorlik	faoliyatida	yashirin	iqtisodiyotni	baholash	bo‘yicha	bir	qator	ilmiy	tadqiqotlar	
amalga oshirilmoqda. Yashirin iqtisodiyotni hisobga olish uslubiyotini takomillashtirish, yashirin iqtisodiyotning 
baholash amaliyotida zamonaviy yondashuvlarni joriy etish, yashirish iqtisodiyotni tartibga solish, yashirish 
iqtisodiyotni	oldini	olishning	tashkiliy	mexanizmlarini	takomillashtirish,	yashirish	iqtisodiyotning	mamlakat	iqti-
sodiyotiga	ta’siri	va	uni	kamaytirish	yo‘llari,	yashirish	iqtisodiyotni	keltirib	chiqaruvchi	omillar	va	ularning	xusu-
siyatlarini ochib berish, kichik tadbikorlik sohasida yashirish iqtisodiyotni baholash samaradorligini oshirish bu 
boradagi	ilmiy	tadqiqot	ishlarining	ustuvor	yo‘nalishlaridan	hisoblanadi.	

Yangi	O‘zbekistonning	ijtimoiy-iqtisodiy	rivojlanishi	sharoitida	yalpi	ichki	mahsulot	hajmini	oshirish	va	iqti-
sodiyotda	xufiyona	aylanmani	yanada	qisqartirish	masalalariga	alohida	e’tibor	qaratilmoqda.	Bu	masalalarni	hal	
etishda	 “iqtisodiyotda	xufiyona	aylanmani	qisqartirishga	yo‘naltirilgan	 tarkibiy	o‘zgarishlarni	amalga	oshirish;	
iqtisodiyot	sohalari	va	tarmoqlarida	raqamli	texnologiyalarni	keng	joriy	etish	va	markirovkalash;	iqtisodiyotda	
naqd	pulsiz	hisob-kitoblar	hajmini	oshirish;	bank	xizmatlarining	ommabopligini	oshirish;	 “yashirin	 iqtisodiyot”	
subyektlarini	aniqlash	mexanizmlarini	takomillashtirish;	tashqi	savdoda	“yashirin	iqtisodiyot”	ulushini	qisqarti-
rish	bo‘yicha	samarali	tizimni	joriy	etish;	“yashirin	iqtisodiyot”	ulushini	qisqartirish	bo‘yicha	keng	targ‘ibot-tash-
viqot	ishlarini	tashkil	qilish”2 vazifalari belgilab berilgan.

Hozirgi	kunda	mamlakat	iqtisodiyotida	kichik	biznes	subyektlari	asosiy	drayver	sifatida	olib	qaratilayotgan-
ligini e’tiborga olsak, mamlakatdagi asosiy yashirin iqtisodiyotida kichik biznes subyektlarini ulushini aniqlaash 
maqsadga	muvofiqdir.	Umuman	olganda,	kichik	biznes	atamasi	cheklangan	miqdordagi	xodimlarga	ega	bo‘lgan	
firmalarga	 nisbatan	 qo‘llaniladi.	 Shuning	 uchun	 kichik	 biznes	 faoliyatini	 o‘rganish	 va	 tushuntirish	 uchun	 bir	
nechta	ko‘rsatkichlar	va	o‘zgaruvchilar	ishlab	chiqilgan.	Kichik	biznes	odatda	tabiiy	miqdor,	ya’ni	iqtisodiyotdagi	
yakka	tartibdagi	tadbirkorlar	soni	(yoki	ulushi)	bilan	taxmin	qilinadi.	Biz	kichik	biznesning	ishonchli	vakili	sifatida	
jami bandlikdagi yakka tartibdagi tadbirkorlarning ulushidan foydalandik.

Kichik	biznes	zamonaviy	 iqtisodiyotning	asosiy	dvigatellaridan	biri	 tadbirkorlik	 timsoli	bo‘lib,	u	 innovatsi-
yalar,	rivojlanish,	iqtisodiy	o‘sish,	daromad	olish	va	taqsimlash	hamda	bandlikni	ta’minlaydi.	Kichik	biznes	o‘tish	
davrida	moslashuvchan	va	raqobatbardosh	bo‘lib,	kerakli	ta’minotni	ta’minlay	olishi	bilan	o‘z	yo‘lini	topdi.	Bu	
faoliyatlar	bir	tomondan	aholi	turmush	farovonligini	oshirgan	bo‘lsa,	ikkinchi	tomondan	tadqiqot	va	ishlanmalar	
iqtisodiy	o‘sish	uchun	zarur	bo‘lgan	aktivlarni	taqdim	etdi.	Yuqorida	tadqiqot	metodologiyasida	keltirilgan	yon-
dashuvga	ko‘ra,	ishchi	kuchining	ishtirok	etish	darajasining	pasayishi	yashirin	iqtisodiyotining	o‘sishining	belgisi	
bo‘lib,	yalpi	ichki	mahsulot	hajmi	o‘sishiga	salbiy	ta’sir	ko‘rsatadi	(1-jadval).

1-jadval: 2000–2023-yillardagi mehnat resurslarining o‘zgarishi bo‘yicha O‘zbekiston Respublikasining yashirin 
iqtisodiyotini hisoblash natijalari

Yillar

Mehnat resurslari
Real YAIM, mlrd. 

so‘m
Yashirin iqtisodiyot 
hajmi, mlrd. so‘m

Yashirin iqtisodiyot 
hajmi YAIMga nisbatan 

%da
Jami, ming 

kishi
Bandlar, ming 

kishi
Tr Z VVP Te TVVP

2000 12469 8983 3255,6 1263,4 38,8
2005 14453,2 10196,3 15923,4 6647,9 41,7

2	 Ўзбекистон	Республикаси	Вазирлар	Маҳкамасининг	“Ўзбекистон	Республикасида	“Яширин	иқтисодиёт”	улушини	қисқартириш	
чора-тадбирлари	тўғрисида”ги	2020	йил	20	июндаги	394-сон	қарори.	lex.uz›docs/4864136



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

1666 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, dekabr.  № 11-12-sonlar.

2010 16726 11628,4 78936,6 34603,8 43,8
2015 18276,1 13058,3 221350,9 88446,8 40,0
2020 19158,2 13236,4 605514,9 270899,8 44,7
2021 19345 13538,9 738425,2 316670,5 42,9
2022 19517,5 13706,2 888341,7 376648,5 42,4
2023 19690 13873,5 1038258,2 435292,4 41,9

Shuningdek,	kuzatish	davrida	(2000–2023)	real	YAIM	o‘rtacha	178471.4	mlrd.	so‘mga	o‘sdi,	o‘rtacha	yillik	
o‘sish	sur’ati	10,3	barobarni	 tashkil	etdi,	bu	davrda	mutloq	bandlik	1,5	barobar	yiliga	0,07	barobarga	o‘sdi,	
ammo ushbu nomutanosiblikni kapital va inson potensialining oshishi hisobiga mehnat unumdorligining normal 
o‘sishini	qanday	bog‘lash	mumkinligini	aytish	qiyin.	Chunki	 ko‘rinib	 turibdiki,	mamlakat	YAIM	hajmini	o‘sishi	
bilan	yashirin	iqtisodiyotni	kamaytirib	bo‘lmaydi.	Shuning	uchun	kichik	biznes	subyektlari	yalpi	ishlab	chiqarish	
hajmi	bilan	yashirin	 iqtisodiyot	qiymati	o‘rtasidagi	bog‘liqlikka	nazar	 tashlash	maqsadga	muvofiq	bo‘lib,	ular	
o‘rtasidagi	korrelyatsiya	koeffitsiyenti	rYX=0.991	ekanligini	ko‘rishimiz	mumkin.

Ushbu	natija	o‘z	navbatida	kichik	biznes	subyektlari	 faoliyatida	yashirin	 iqtisodiyotga	kuchli	bog‘langan-
ligini	va	bu	esa	hozirgi	kunda	yashirin	iqtisodiyotni	o‘sishida	kichik	biznes	subyektlari	ahamiyati	yuqori	ekan-
gligini	keltirib	chiqaradi.	Ushbu	natija	faqat	cheklangan	va	noaniq	miqdordagi	ma’lumotni	taqdim	etadi	hamda	
sabablar	to‘g‘risidagi	bayonotlarni	rad	qiladi.	Biroq	bizning	e’tiborimiz	erkli	o‘zgaruvchi	sifatida	kichik	biznesning	
bog‘liq	o‘zgaruvchi	sifatida	yashirin	iqtisodiyotda	qanday	o‘zgarishlarga	olib	kelishini	tushuntirishga	qaratilgan.	

Yashirin	iqtisodiyot	va	kichik	biznesga	ta’sir	etuvchi	omillar	ushbu	munosabatlarni	o‘rganish	uchun	mod-
elga kiritilgan. Yashirin iqtisodiyotning asosiy sabablari zaif makroiqtisodiy barqarorlik, yuqori daromadlar teng-
sizligi, ayniqsa yuqori soliq yuki, byurokratiya va qattiq boshqaruv, shuningdek, korrupsiya bilan kechadigan 
shaffoflik	va	qonun	ustuvorligining	yo‘qligi	hisoblanadi.	Yashirin	iqtisodiyotni	o‘rganish	shuni	ko‘rsatdiki,	kichik	
biznes	ko‘proq	yashirin	iqtisodiyot	faoliyatiga	yordam	beradi	.

Bu	 bog‘liqlik	 sababi,	 ayniqsa,	 o‘tmishda	 ishlab	 chiqarishning	 asosiy	 qismi	 davlat	 va	 boshqariladigan	
kompaniyalarda	 amalga	 oshirilgan	 sobiq	 kommunistik	 rivojlanayotgan	 bozor	 iqtisodiyotiga	 tegishli	 bo‘lib,	
1990-yillarning	boshlarida	bozor	 iqtisodiyotiga	o‘tish	davrida	bu	yirik	davlat	kompaniyalari	qayta	 tuzilib,	par-
chalanib ketdi. Bu kichik biznesning huquqiy evolyutsiyasi va rivojlanishi uchun muhit yaratdi. Qonunchilik va 
ma’muriyatning qisqa muddatda yangi bozor muhiti va talabga moslasha olmaganligi sababli kichik biznes 
sektori	ushbu	to‘siqlarni	bartaraf	etish	va	taklifni	yashirin	iqtisodiyot	faoliyati	orqali	qondirish	yo‘lini	ma’qul	ko‘rdi.	

Ushbu	fikr	qisman	ma’lumotlar	dalillari	bilan	qo‘llab-quvvatlanadi,	chunki	o‘tish	davrida	rasmiy	YAIMning	
ulushi	 sifatida	 yashirin	 iqtisodiyot	 o‘sdi.	 Shu	 sababli,	 ko‘plab	 tadbirkorlik	 g‘oyalari,	 ayniqsa,	 yuqori	 soliq	 va	
tartibga	solish	yuklari	kichik	biznes	sektorining	rivojlanishiga	to‘sqinlik	qilganda,	kichik	biznesda	yashirin	iqti-
sodiyot	boshlanadi.	Garchi	o‘tish	davri	moslashuvchanlik	va	raqobatbardoshlikka	bo‘lgan	talabning	ortishiga	
olib	 kelgan	 bo‘lsa-da,	 qonunchilik	 va	 soliq	 tizimlari,	 hech	 bo‘lmaganda,	 dastlabki	 bosqichda,	 rasmiy	 kichik	
biznesni	to‘xtatib	qo‘yishi	mumkin,	ammo	yashirin	iqtisodiyot	faoliyati	uchun	imkoniyat	yaratadi.

Shunday qilib, kichik biznesning yuqori ulushi bilan yashirin iqtisodiyotning ulushini oshirish imkoniyati 
ham	mavjud.	Biroq,	mamlakat	rivojlangan	sari	tadbirkorlik	faoliyatining	rivojlanishiga	to‘siqlar	kamayib,	kichik	
biznesning	rasmiy	iqtisodiyotga	o‘tishi	va	yashirin	iqtisodiyotdan	uzoqlashishi	kerak.	Yashirin	iqtisodiyot	ham	
iqtisodiy rivojlanish bilan qisqarishi kerak.

Empirik	natija,	muhim	siyosiy	ta’sirga	ega	bo‘lib,	o‘rganilgan	2000-2023	yillarda,	ikkita	o‘rganilgan	o‘zga-
ruvchilar	 o‘zaro	muhim	 rol	 o‘ynashini	 ko‘rsatadi.	Natija	 shuni	 ko‘rsatadiki,	 hukumat	 va	boshqa	siyosatchilar	
tomonidan	 tadbirkorlik	 faoliyatini	yashirin	 iqtisodiyotdan	 rasmiy	 faoliyatga	yo‘naltirish	bo‘yicha	muvaffaqiyatli	
sa’y-harakatlar	 amalga	 oshirilgan.	 Bu	 shuni	 anglatadiki,	 siyosat	 tadbirkorlik	 faoliyatini	 qo‘llab-quvvatlovchi	
qulay	muhitni	yaratishga	qaratilishi	kerak.	Bu	bir	vaqtning	o‘zida	past	tranzaksiya,	operatsion,	institutsional	va	
shunga	o‘xshash	xarajatlar	ostida	yashirin	iqtisodiyot	hajmining	pasayishiga	olib	keladi.

X U L O S A  V A  T A K L I F L A R
Yuqoridagilardan	 kelib	 chiqib	 xulosa	 qilishimiz	 mumkinki,	 yashirin	 iqtisodiyot	 -	 bu	 bir	 yoki	 bir	 necha	

bosqichlari	amaldagi	qonun	hujjatlarini	buzadigan	va	iqtisodiy	tizim	xususiyatlariga	ega	bo‘lgan	ishlab	chiqarish	
jarayoni	hamda	mahsulotlar,	xizmatlar	taqsimotini	tashkil	etish	bilan	bog‘liq	munosabatlar	yig‘indisidir.	“Yashirin	
iqtisodiyot”	toifasining	taklif	etilayotgan	talqini	quyidagi	muhim	xususiyatlarni	hisobga	oladi:	

●	 faoliyatning	noqonuniy	xususiyati;	
●	 barqaror	transport-logistika	va	boshqa	aloqalarning	mavjudligi;	
● iqtisodiy, tabiiy, ijtimoiy va intellektual salohiyatning mavjudligi va undan foydalanish asoslari.

Tadqiqotlardan	 aniqlanishi-cha,	 O‘zbekiston	 Respublikasida	 yashirin	 iqtisodiyot	 iqtisodiy	 munosabatlar	
sohasidagi	jinoiy	tabiat	hodisasidan	tortib,	bozor	munosabatlariga	o‘tishning	murakkab	ijtimoiy-iqtisodiy	jaray-
onlari	tizimigacha	bo‘lgan	murakkab	tarixiy	rivojlanish	jarayonini	boshidan	kechirdi.	Tizimlashtirishning	asosiy	
tamoyillariga	ko‘ra,	yashirin	 iqtisodiyot	 tizimli	ekanligini	va	uni	o‘rganishda	 tizimli	yondashuvdan	 foydalanish	
zarurligini ta’kidlash mumkin.

